
FENOMENI VA OILA 
DIALEKTIKASINING 
PEDAGOGIK ASPEKTLARI: 
TRANSLOKALLIK SHAROITIDA 
FARZAND TARBIYASI VA 
“INTELLEKTUAL TRANSFER” 
MEDIATSIYASI
K. B. Numanov
Andijon viloyati Ichki ishlar boshqarmasi
Tashkiliy boshqarmasining yuridik masalalar bo‘yicha boshlig‘i o‘rinbosari, mayor

Annotatsiya: Ushbu maqolada globallashuv va ommaviy mehnat migratsiyasi sharoitida oila institutida sodir bo‘layotgan 
transformatsiyalar hamda ularning yosh avlod tarbiyasi va shaxs rivojlanishiga pedagogik ta’siri Andijon viloyatining 
empirik va statistik ma’lumotlari (104 417 nafar respondent ko‘rsatkichlari) asosida tahlil qilingan. Tadqiqotda mehnat 
migratsiyasining etnopedagogik dialektikasi, ota-onalarning uzoq muddatli migratsiyada bo‘lishi natijasida yuzaga keluv
chi “ijtimoiy yetimlik” xavf-xatarlari hamda mehnat migrantlarining “aktiv ijtimoiy va pedagogik kapital” egalariga aylanishi 
(“migratsion pedagogik transfer”) jarayonlari yoritib berilgan.

Kalit so‘zlar: pedagogika nazariyasi, oilaviy tarbiya, etnopedagogika, mehnat migratsiyasi, translokallik, ijtimoiy yetimlik, 
inson kapitali, migratsion pedagogik transfer, gender transformatsiyasi.
Abstract: This article analyzes the transformations in the family institution and their pedagogical impact on the upbringing 
of the younger generation under the conditions of globalization and mass labor migration, using empirical and statistical 
data from the Andijan region (data from 104,417 respondents). The study reveals the socio-pedagogical dialectics of 
migration, the risks of “social orphanhood” due to long-term parental absence, and the transformation of migrants into 
holders of “active social and pedagogical capital” (“migratory pedagogical transfer”).

Key words: pedagogical theory, family education, ethnopedagogy, labor migration, translocality, social orphanhood, 
human capital, migratory pedagogical transfer, gender transformation.
Аннотация: В данной статье на основе эмпирических и статистических данных Андижанской области (показатели 
104 417 человек) анализируются трансформации в институте семьи и их педагогическое влияние на воспитание 
подрастающего поколения в условиях глобализации и массовой трудовой миграции. В исследовании раскрыва-
ются социально-педагогическая диалектика миграции, риски “социального сиротства” вследствие длительного 
отсутствия родителей, а также процессы формирования “активного социально-педагогического капитала” (“мигра-
ционный педагогический трансфер”).

Ключевые слова: теория педагогики, семейное воспитание, этнопедагогика, трудовая миграция, транслокаль-
ность, социальное сиротство, человеческий капитал, миграционный педагогический трансфер, гендерная транс-
формация.

KIRISH
Zamonaviy pedagogika nazariyasi va amaliyoti jamiyatning globallashuvi, ijtimoiy va demografik dina-

mikaning jadallashuvi sharoitida tarbiya jarayonlarining umumiy metodologik asoslarini qayta ko‘rib chiqishni 
taqozo etmoqda.1 Unda inson kapitalini rivojlantirish va oila institutini mustahkamlash masalasi markaziy o‘rin 
tutadi. Biroq ommaviy mehnat migratsiyasi omili milliy va etnopedagogik an’analarga ega bo‘lgan o‘zbek oila
sining tarbiyaviy funksiyalariga sezilarli darajada ta’sir ko‘rsatmoqda.

1	 Бауман З. Глобализация. Последствия для человека и общества. – Москва: Весь Мир, 2004. – С. 81–85.

Migratsiya – tarbiya sub’ektlari va ob’ektlari o‘rtasidagi makon-vaqt munosabatlarining o‘zgarishi, oilaviy 
tarbiya tizimining “translokal” (ikki yoki undan ortiq madaniy-pedagogik muhit oralig‘ida) xarakterga ega 
bo‘lishidir.2 Ota va (yoki) onaning uzoq muddat davomida oilada bo‘lmasligi shaxsni ijtimoiylashtirishning 
an’anaviy etnopedagogik modellariga xavf tug‘diradi. Natijada “ijtimoiy yetimlik” destruktiv fenomenini keltirib 
chiqaradi. Buning oqibatida migratsiyadan qaytgan shaxslarning yangi mehnat etikasi va innovatsion tajribani 
oilaga olib kirishi “pedagogik transfer” fenomenining yuzaga kelishini tezlashtiradi.3

Tadqiqotning maqsadi: Globallashuv sharoitida mehnat migratsiyasi va translokallikning oila instituti 
tarbiyaviy imkoniyatlariga ta’sirini pedagogik-statistik tahlil qilish, oiladagi “ijtimoiy yetimlik” xavfini kamaytirish 
hamda migrantlarning to‘plagan “ijtimoiy-pedagogik kapitali”ni yoshlar tarbiyasiga yo‘naltirishning metodologik 
va amaliy asoslarini ishlab chiqishdan iborat.

TADQIQOT METODOLOGIYASI
Tadqiqotda pedagogika nazariyasi ixtisosligining metodologik tamoyillari asosida tizimli, aksiologik (qadri-

yatli), etnopedagogik va sinergetik yondashuvlardan foydalanildi.
Empirik tadqiqot manbasi va tanlanma hajmi: Tadqiqot bazasi sifatida Andijon viloyatining 16 ta tuman 

va shaharlari olindi. Tanlanma hajmi uzoq muddatda xorijda bo‘lib turgan 104 417 nafar fuqaroning demografik 
va ijtimoiy-statistik ko‘rsatkichlaridan iborat.

Pedagogik-statistik va sotsiologik usullar: Tadqiqot jarayonida migrantlarning yosh, gender, chiqib 
ketish muddatlari va maqsadlari bo‘yicha ko‘rsatkichlarini tizimlashtirish va qiyosiy tahlil qilish usullari qo‘llanildi.

Indikatorlar: Yosh va pedagogik ta’sirchanlik ko‘rsatkichi (18–30 yosh, 30–45 yosh, 45 yoshdan yuqori va 
18 yoshgacha). Gender va tarbiyaviy funksiya transformatsiyasi ko‘rsatkichi (erkaklar va ayollar nisbati). Vaqt 
davomiyligi va “translokallik” chuqurligi (3–6 oy, 6–12 oy va undan ortiq). 

TAHLIL VA NATIJALAR
Andijon viloyati bo‘yicha to‘plangan statistik va empirik ma’lumotlarni pedagogik nazariya nuqtai nazaridan 

tizimlashtirish quyidagi fundamental ko‘rsatkichlarni namoyish etdi. Viloyat bo‘yicha uzoq muddatga xorijda 
bo‘lib turgan 104 417 nafar fuqarolarning 81,6 foizini (85 205 nafar) erkaklar va 18,4 foizini (19 212 nafar) 
ayollar tashkil etadi. Oilaning bosh tarbiyachilari bo‘lmish otalar va onalarning oiladagi jismoniy yo‘qligi bola 
tarbiyasida oilaviy subordinatsiya va etnopedagogik muhitning buzilishiga olib kelmoqda.4 Ayollar migratsiyasi-
ning ortishi (ayniqsa, Xonobod shahrida 1 315 nafar, Andijon shahrida 2 509 nafar) onalik pedagogikasi va erta 
yoshdagi bola ijtimoiylashuvida “pedagogik deprivatsiya” (e’tiborsizlik) omilini keltirib chiqarmoqda.

Migratsiyadagi aholining yosh taqsimoti pedagogik jihatdan muhim sanalgan quyidagi guruhlarga bo‘linadi:

•	 18–30 yoshgacha bo‘lganlar: 32 332 nafar (31%). Bu qatlam tarbiyaviy va reproduktiv potensiali yuqori 
bo‘lgan, o‘zlari ham hali uzluksiz ta’lim va kasbiy ko‘nikmalarga muhtoj bo‘lgan yoshlardir.5

•	 30–45 yoshgacha bo‘lganlar: 45 424 nafar (43,5%). Pedagogik nuqtai nazardan ushbu qatlam o‘z far
zandlarini faol tarbiyalash (maktab va o‘smirlik yoshida) davrini boshdan kechirayotgan ota-onalardir.

•	 45 yoshdan yuqori va 18 yoshgacha: Muvofiq ravishda 20 390 nafar (19,5%) va 6 271 nafar (6%). 
Hududlar kesimidagi tahlil eng yuqori migratsiya faolligi Shahrixon (14 315 nafar) va Asaka (12 607 nafar) 
tumanlariga to‘g‘ri kelishini ko‘rsatdi.

1-jadval: Empirik tadqiqot va statistik tizimlashtirish natijasida viloyat tumanlaridagi migratsiya faolligining 
quyidagi manzarasi namoyon bo‘ldi.

№ Tuman (shahar) 
nomi

Jami xorijdagilar 
(nafar)

Erkaklar 
(nafar)

Ayollar 
(nafar)

Ishlash maqsadida 
ketganlar (nafar)

18-30 yoshgacha 
bo‘lganlar (nafar)

1 Andijon shahri 10 398 7 889 2 509 7 810 2 920
2 Andijon tumani 5 186 4 330 856 4 353 1 544
3 Asaka tumani 12 607 10 741 1 866 10 216 4 040
4 Baliqchi tumani 5 448 4 670 778 4 722 1 454

2	 Бек У. Что такое глобализация? Ошибки глобализма – ответы на глобализацию. – Москва: Прогресс-Традиция, 2013. – 304 с.
3	 Бўронов С.С. Глобаллашув шароитида Ўзбекистонда миграция жараёнларининг трансформацияси: Фалс. фан. док. (PhD) 

дисс. автореф. – Тошкент, 2021. – Б. 18–22
4	 Рязанцев С.В. Трудовая миграция в странах СНГ: тенденции и регулирование. – Москва: ИСПИ РАН, 2008. – С. 142–145.
5	 Абдуллаев.Б.М. Меҳнат миграциясининг аҳоли демографик ва ёш тузилмасига таъсири (Андижон вилояти мисолида) // 

Ижтимоий фикр. – Тошкент, 2022. – № 3. – Б. 56.

6 Buloqboshi tumani 4 845 3 932 913 4 116 1 411
7 Jalaquduq tumani 6 012 4 956 1 056 5 014 1 740
8 Izboskan tumani 7 579 6 235 1 344 6 364 2 110
9 Qo‘rg‘ontepa tumani 7 241 5 835 1 406 6 010 2 189
10 Marhamat tumani 6 525 5 410 1 115 5 504 1 970
11 Oltinko‘l tumani 4 230 3 585 645 3 580 1 204
12 Paxtaobod tumani 6 931 5 621 1 310 5 850 2 010
13 Ulug‘nor tumani 1 890 1 520 370 1 530 545
14 Xo‘jaobod tumani 4 415 3 590 825 3 710 1 292
15 Shahrixon tumani 14 315 11 960 2 355 11 980 4 620
16 Xonobod shahri 4 205 2 890 1 315 3 837 2 550

JAMI: 104 417 85 205 19 212 86 665 32 332

Migrantlarning 55,6 foizi (58 091 nafar) 6 oydan 12 oygacha va undan ortiq muddatga xorijda bo‘lmoqda. 
Pedagogik jihatdan bu muddat bola ruhiyatida “ota-ona obrazi”ning xiralashishi va masofaviy tarbiyaning sama-
radorligi pasayishi uchun yetarli davr hisoblanadi.

Maqsad omili: Ishlash maqsadidagilar 83% (86 665 nafar) bo‘lsa-da, 1 458 nafar (1,4%) yoshlar ta’lim olish 
maqsadida xorijda yurishi aniqlandi. Ta’lim migratsiyasi yuqori darajadagi akademik va pedagogik kapitalning 
milliy muhitga kirib kelishi uchun ko‘prik hisoblanadi. Olingan natijalarni pedagogika nazariyasi va etnopeda-
gogikaning konseptual qoidalari asosida muhokama qilish quyidagi xulosalarni ilgari surishga imkon beradi.

1.	 “Translokal oila” va ijtimoiy-pedagogik deprivatsiya: Tadqiqot ko‘rsatganidek, migrantlarning 74,5 foizi 
faol mehnat va oila qurish (18–45 yosh) davridadir. Ota yoki onaning uzoq vaqt davomida oilada bo‘lmasligi 
natijasida oilada “pedagogik disfunksiya” yuzaga keladi. Bu holat farzandlarda deviant xulq-atvor shaklla-
nishiga, surrogat tarbiyachilar (bobo, buvi yoki qarindoshlar) qaramog‘ida axloqiy nazoratning susayishiga 
olib keladi.

2.	 “Gender transformatsiyasi”ning etnopedagogik dialektikasi: Viloyat bo‘yicha 19 212 nafar ayollarning 
mehnat migratsiyasida bo‘lishi an’anaviy o‘zbek oilasidagi pedagogik mas’uliyat tizimini o‘zgartirmoqda. 
Bir tomondan, ayollarning iqtisodiy va ijtimoiy mustaqilligi ortsa, ikkinchi tomondan, oila o‘chog‘i va onalik 
tarbiyasi instituti zaiflashadi.

3.	 “Migratsion pedagogik transfer”: Biz taklif etayotgan modelga ko‘ra, migrantlar (xususan, 32 332 nafar 
yoshlar) xorijda nafaqat moddiy daromad, balki mehnat intizomi, texnologik ko‘nikmalar, chet tillarini bilish 
va huquqiy madaniyat shaklidagi “ijtimoiy-pedagogik kapital” yig‘adilar. Vatanga qaytgach, ular oilada va 
mahallada ushbu ijobiy tajribani yoshlarga o‘tkazuvchi “pedagogik mediatorlar” sifatida namoyon bo‘li-
shadi. 

XULOSA VA TAVSIYALAR
Olib borilgan pedagogik-statistik tahlil ko‘rsatdiki, mehnat migratsiyasi – bu faqat iqtisodiy jarayon emas, 

balki oilaviy tarbiya tizimini, gender vazifalarini va yoshlar ijtimoiylashuvini tubdan o‘zgartiruvchi pedagogik 
omildir.

Tadqiqot natijalari asosida quyidagi amaliy-pedagogik tavsiyalar ilgari suriladi:

1.	 Migrantlar oilalari uchun “Darslik va masofaviy pedagogik qo‘llab-quvvatlash” tizimini yaratish: 
Ota-onasi xorijda bo‘lgan o‘quvchilarni “ijtimoiy yetimlik”dan himoya qilish maqsadida umumiy o‘rta ta’lim 
maktablarida “Masofaviy pedagogik psixolog” va “Elektron oilaviy pedagogika” platformalarini joriy etish. 

2.	 “Migratsion pedagogik transfer” modelini amaliyotga tatbiq etish: Xorijdan qaytgan mehnat migrant-
larining ijobiy ijtimoiy va kasbiy tajribalarini (texnologik savodxonlik, mehnat madaniyati) mahallalarda va 
kasb-hunar maktablarida yoshlar o‘rtasida ommalashtirish bo‘yicha “Pedagogik adaptatsiya markazlari”ni 
tashkil etish.

3.	 Etnopedagogik va gender muvozanatni saqlash: Mehnat migratsiyasidagi ayollarning farzandlari tarbi-
yasini tizimli monitoring qilish va bobo-buvilarning tarbiyaviy mas’uliyatini oshiruvchi etnopedagogik trenin-
glarni tashkil etish.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

